“Уку – ул  әле берни дә түгел; нәрсә укыйсың һәм укыганны ничек аңлыйсың – иң әһәмиятлесе менә шулар”.   

                            К.Д.Ушинский                                                                                 


“Китапны хөрмәт итәргә кирәк, бу акыл храмына башны иеп керергә кирәк”.

                            А.И.Герцен
“... китапны яратыгыз, ул тормышыгызны җиңеләйтә, уйларның, хисләрнең, вакыйгаларның чуар һәм ярсу буталчыклыгыннан чыгарга дусларча ярдәм итә, кешеләрне хөрмәт итәргә өйрәтә...”

                                 А.М.Горький                                        

     Һич тә күңелем ачылмаслык эчем пошса,

Үз-үземне күрәлмичә, рухым төшсә,

Җәфа чиксәм, йөдәп бетсәм, бу башымны

Куялмыйча җанга җылы һичбер төшкә;

Хәсрәт соңра хәсрәт килеп алмаш-алмаш,

Күңелсез уй белән тәмам әйләнсә баш,

Күзләремдә кибеп тә җитмәгән булса,

Хәзер генә сыгылып-сыгылып елаган яшь,-

Шул вакытта мин кулыма китап алам,

Аның изге сәхифәләрен актарам;

Рәхәтләнеп китә шунда җаным, тәнем,

Шуннан гына дәртләремә дәрман табам;

Укып барган һәрбер юлым, һәрбер сүзем

Була минем юл күрсәткүче йолдызым;

Сөйми башлыйм бу дөньяның ваклыкларын,

Ачыладыр, нурланадыр күңелем, күзем;

Җиңелләнәм, мәгъсумләнәм мин шул чакта,

Рәхмәт әйтәм укыганым шул китапка;

Ышанычым арта минем үз-үземә,

Өмид берлән карый башлыйм булачакка.

                                                              “Китап”. Г.Тукай.

1. Барлык укучылар да китапханә кагыйдәләрен үтәргә тиеш
2. Китапханә фондыннан алынган китапларга һәм башка чыганакларга сакчыл карарга (сызмаска, битләрен ертмаска, бөкләмәскә һ.б.)

3. Китапханәгә китапларны билгеләнгән вакытта кайтарырга.

4. Китапханәдән китапларны һәм башка чыганакларны формулярга теркәмичә алып чыкмаска.

5. Кыйммәтле һәм бер генә экземплярда булган китаплар һәм башка чыганаклар белән китапханәдә генә эшләргә.

6. Китапханә фондыннан алынган китапларны һәм башка чыганакларны башта бик әйбәтләп карап чыгарга, берәр җитешсезлек булса (бозылган, бите ертылган һ.б.) китапханәчегә җиткерергә.

7. Китапханәдән алынган һәр китап һәм башка чыганаклар өчен формулярда кул куярга (1нче сыйныфлардан тыш).

8. Китапханәдән алынган китапны яисә башка чыганакны югалткан я булмаса бозган очракта, аларны шундый ук яки аларга тиң китаплар белән алмаштырырга мөмкин. Алмаштырып булмаган очракта реаль бәясен түләргә тиеш. Китапның бәясен китапханәче китапханәнең учет документларыннан карап билгели.

9. Ачык фондта куелган китапларның урнашу тәртибен бозмаска.

10. Каталоглардан һәм картотекалардан карточкаларны алмаска.
11. Һәр уку елы башында китапханәдә яңадан регистраөия үтәргә.

12. Мәктәптән киткән очракта, синдә исәпләнгән китапларны 1әм башка чыганакларны китапханәгә тапшырырга.

13. Китапханәдә тынычлык һәм тәртип сакларга.

1. Зинһар өчен пычрак кул белән тотынмагыз: башка китап укучылар мине кулларына алсалар, миңа оят булачак.

2. Мине кара яисә карандаш белән сызгаламагыз – бу килешми.

3. Мине укыганда минем өскә терсәкләрегезне куймагыз һәм йөз белән аска да каратмагыз; әгәр сезнең белән шулай кылансалар, бу сезгә дә ошамас иде.

4. Юка кәгазь битеннән башка миңа шулай ук карандаш та, бертөрле калын әйбер дә куймагыз, югыйсә төпсәм ертылып чыгачак.

5. Һава дымлы булганда, мине кәгазьгә төрегез, чөнки андый һава миңа зарарлы.

6. Мине укып туктаган урында төсле ефәк җеп калдырыгыз; битләремне бөкләмәгез.

7. Миңа саф һәм чиста булып калырга ярдәм итегез һәм мин сезгә бәхетле булырга ярдәм итәрмен.


    Китаптан булдыра алганча күбрәк ал. Исеңдә тот, уку – иң кирәкле, әһәмиятле, җитди һәм матур эшләрнең берсе.

    Башка әйбер турында уйлап, китап укырга ярамый. Китапны актарып кына чыгу – начар гадәт.

    Әгәр китапта аңлашылмаган сүзләр, фразалар очраса, сүзлекләргә, белешмә-ләргә, энциклопедияләргә мөрәҗәгать итегез.

    Әгәр ошаган китабыгызга рәсем-иллюстрацияләр ясыйсыз, көндәлегегезгә үзегезгә ошаган әйтемнәрне күчереп яза-сыз икән, бу бик яхшы күренеш.

    Билгеле бер система буенча укырга кирәк. Авторның берничә китабын уку, аның биографиясе, ул яшәгән чор турын-да танышу файдалы.

   Ешрак кычкырып укыгыз. Бу сәнгать-ле уку техникасын яхшырта, образлылык-ны тоярга ярдәм итә, әсәрнең поэзиясен тоемларга булыша.

     Китап уку культурасының күрсәткече булып китапны берничә тапкыр укуга, канатлы әйтелмәләрне ятлауга омтылыш тора.

� EMBED MicrosoftWorks.WkShbSrv.6 \s ���








[image: image2.wmf]_1265090183.bin

